
2.2.1. Komunikazio-estiloak

(o)

Eguneroko harremanetan, pertsona batzuen jokabideek ondo edo gaizki sentiarazi ahal gaituzte.
Gaizki sentiarazten gaituzten horien aurrean, jokabide ezberdinak izan ditzakegu: pasiboa,
erasokorra edo asertiboa.

Beharrezkoa da ikasleek komunikazio-estilo horiek bereiztea eta ekar ditzaketen ondorioak
ezagutzea, sor daitezkeen gatazkak ulertzeko.

Zaa

Py

Jarduera hau egin baino lehen, komeni da ~ ataleko “Nire gorputzarekin BAT” ariketa egitea, gelan

giro lasaia egon dadin eta ikasleek horrelako ariketak egiteko ohitura har dezaten.
HELBURUA

Egoera deserosoetan jokatzeko modu ezberdinak egon daitezkeela jakitea eta modu horiek
bereiztea.

GARAPENA

Irakasleak jardueraren helburuak eta erabiliko den metodologia azaldu ondoren, gure arteko
komunikazioan asertiboa izatearen garrantzia azalduko die ikasleei.

Horretarako, “Komunikazio-estiloak” eranskina erabil daiteke. Han, komunikazio-estiloen definizioak
ageri dira (pasiboa, erasokorra edo asertiboa), eta baita estilo bakoitzak irudikatzen duen etiketa bat
ere.

e Eranskin hori gelako pantailan proiekta daiteke jarduera egiten den bitartean, hiru estiloen
definizioak begi-bistan egoteko.

Gero, ikasleak gelaren erdian ipiniko dira eta irakasleak “Zein komunikazio estilokoa da?” fitxan
dauden esaldiak ozenki irakurriko ditu, banan-banan. Baieztapen bakoitzaren ondoren, txalo bat joko
du eta tarte bat utziko du ikasleak lekuz mugitzeko: esaldiak deskribatzen duen komunikazio-estiloa
PASIBOA bada, aurrez adostutako aldera joan beharko dute, eskuin aldera, esaterako; ERASOKORRA
bada, kontrako aldera; ASERTIBOA bada, berriz, erdian geratuko dira.

Adostutako lekuak identifikatzeko, “Etiketak” eranskina erabil daiteke.

Behin ikasleak kokatuta, irakasleak egiaztatuko du denak ados daudela eta garbi geratu dela esaldi
bakoitza zein komunikazio-estilokoa den.

Bukatzeko, eta talde handian, kontuan izanik helburuak zirela egoera deserosoetan jokatzeko modu
ezberdinak egon daitezkeela jakitea eta jokabide horiek bereiztea, ikasleekin saioaren balorazio txiki

bat egingo da:

e Zerikasi duzu?
e Zailtasunak izan dituzu?

e Zer hobeto behar dugu?
Irakasleak jasoko du ikasleek esaten dutena eta hurrengo saioan gogoraraziko die.
DENBORA
Saio bat

